Հունվարի ֆլեշմոբի խնդիրների լուծումներ
Առաջին մակարդակ

1․  Կարենը և Նարեկը միասին ունեն 700 դրամ։ Կարենը ունի 300 դրամ ավելի, քան Նարեկը։ Որքա՞ն գումար ունի Կարենը։
Այս խնդիրը մի փոքր փոփոխեցինք ու լուծեցինք 5-6 տարեկանների հետ։

700 դրամի փոխարեն վերցրեցինք 7 հատ դոմինոյի քար։

Սկզբից Կարենի 3 հատ/300 դրամ/ քարը դրեցինք մի կողմ՝բացատրելով, որ սա Կարենի ավել գումարն է, հետո մնացած 4 քարը/ 400 դրամ/ բաժանեցինք երկու հավասար մասերի։ Հաշվեցինք ու տեսանք, որ յուրաքանչյուրն ունեցավ 2 քար/ 200-ական դրամ/։ Իսկ վերջում մի կողմ դրած 3 քարը/300 դրամ/ տվեցինք Կարենին ու ստացվեց 5 քար/ 500 դրամ/։
Սեդա Խաչատրյան

Խնդիրը կարդացել և շատ արագ գտել են պատասխանը։ Նախ հանել են Կարենի 300 դրամը, մնացած գումարը բաժանել են երկու հավասար մասի, ապա կարենի 300 դրամը ավելացրել ստացած 200-ին և գտել են, որ Կարենն ունի 500 դրամ։ Նմանատիպ խնդիրներ շատ էինք լուծել, այդ պատճառով հեշտ գտան։

Արմինե Գյոնջյան

Քանի որ միասին ունեն 700 դրամ, իսկ Կարենը 300-ով ավել, ունեցած 700-ից հանում ենք Կարենի 300 (700-300=400), կմնա 400 դրամ: 400-ը կբաժանենք 2 հավասար մասերի 400:2=200: 200-ը կտանք Նարեկին,իսկ մյուս 200-ը Կարենի. քանի որ Կարենն արդեն ուներ 300 դրամ, իր մոտ ստացվեց 500 դրամ (200+300=500), 300 դրամ ավել քան Նարեկի մոտ:

Գայանե Թորոսյան

Նախ կառանձնացնենք Կարենի 3 կոնֆետները, քանի որ հստակ գիտենք, որ նա 3-ով շատ ունի Նարեկից։ Մնացած 4-ը հավասար կկիսենք Կարենի և Նարեկի միջև։ Հետո կհաշվենք. Կարեն` 5 կոնֆետ, Նարեկ` 2 կոնֆետ։

Անահիտ Գրիգորյան

Պատասխան՝ 500 դրամ։
2․ Նարեկը ունի կարմիր, կանաչ,  դեղին  խնձորներ, յուրաքանչյուրից երեք հատ։ Դրանց մի մասը դրեց զամբյուղի մեջ։ Զամբյուղում ամենշատը դրեց կարմիր խնձոր, իսկ դեղին խնձորները  դրեց ավելի քիչ, քան կանաչները։ Քանի՞ խնձոր դրեց զամբյուղում։

Այս խնդիրը լուծել ենք առաջին դասարանցիների հետ: Քննարկումից հետո հասկացանք, որ Նարեկն ուներ երեք գույնի 9 խնձոր, որոնց մի մասը դրեց զամբյուղի մեջ: Հասկացանք, որ ամենաշատը դրեց կարմիր խնձորները, որովհետև դրանք շատ էր սիրում: Իսկ կարմիր խնձորները 3-ն էին, ու բոլորն էլ դրեց: Կանաչ ու դեղին խնձորներից ամենաքիչը դրեց դեղին խնձորները: 3 դեղին խնձորից ամենաքիչը 1 խնձորն էր, իսկ կանաչը դեղինից ավելի շատ էր, իսկ կարմիրից՝ ավելի քիչ, ուստի դրեց 2 կանաչ խնձոր: Զամբյուղի մեջ դրեց 6 խնձոր: Այս խնդիրը որոշեցինք նկարել, այնուհետև նկարն ու ողջ հարց-պատմությունը արտահայտել մաթեմատիկական լեզվով: Ստացվեց այսպես՝

3+3+3=9

3+2+1=6

9-3-2-1=3

Անահիտ Հարությունյան

Խնդիրը լուծեցինք առավոտյան նախաճաշի ընթացքում։ Վերցրեցինք 3 խնձոր, 3 բանան և 3 մանդարին։

Հետո մրգամանի մեջ դրեցինք 3 խնձոր, ավելի քիչ` 2 բանան և բանանից քիչ` 1 մանդարին։ Արդյունքում ստացվեց 6 միրգ։

Էլյա Գրիգորյան

Սեղանին դրեցինք 3-ական կարմիր, դեղին ու կանաչ խնձոր։ Զամբյուղում ամենաշատը դրեցինք 3 կարմիր խնձոր, դեղինը եթե կանաչից քիչ է դրվելու, ապա ամենաքիչը մեկ դեղին խնձոր կդնենք, իսկ կանաչից էլ կդնենք երկու հատ։ Կստացվի՝ 3+1+2=6

Լիլիթ Սահակյան

Նարեկը զամբյուղում դրեց ամենաշատը կարմիր խնձոր։ Սովորողների ուշադրությոնը պետք է կենտրոնացնել այստեղ, որ յուրաքանչյուր գույնից Նարեկը ունի երեք հատ խնձոր, այսինքը երեք հատ կարմիր խնձորից ավել չի կարող դնել զամբյուղում։ Հետո ասվում է, որ դեղին խնձորները  դրեց ավելի քիչ, քան կանաչները։ Հետևաբար Նարեկը դրեց զամբյուղի մեջ երկու կանաչ խնձոր և մեկ դեղին խնձոր։ Միասին եղավ վեց խնձոր՝ երեք կարմիր, երկու կանաչ և մեկ դեղին խնձոր։

Անուշ Աթայան

Պատասխան՝ 6։
3․ Տուփում կա 14 սև և 14 սպիտակ գնդիկ։ Ամենաքիչը քանի՞ գնդիկ պետք է հանել, որ հանած գնդիկների մեջ նույն գույնի երեք գնդիկ հաստատ լինի։ 

Տուփում կա 14 սև և 14 սպիտակ գնդիկ։ Ամենաքիչը քանի՞ գնդիկ պետք է հանել, որ հանած գնդիկների մեջ նույն գույնի երեք գնդիկ հաստատ լինի։ 
	







Մեզանից պահանջվում է գտնել, թե ամենաքիչը քանի՞ գնդիկ  է պետք հանել տուփից, որպեսզի նրանցից  երեք գնդիկները լինեն  նույն գույնի։

Քանի որ պահանջում նվազագույն թիվը երեքն է, այդ պատճառով էլ սկզբում տուփից կհանենք հենց 3 գնդիկ։ 

Կունենանք հետևյալ հնարավոր տարբերակները։

	

	
	

	 


	
	

	

	
	

	

	
	


Ինչպես տեսնում ենք երեք գնդիկ հանելու դեպքում  հնարավոր է  նաև երկուսը միևնույն գույնի լինեն և մենք չունենանք 3 միագույն գնդիկ։ 

Այժմ տուփից  փորձենք հանել 4 գնդիկ և տեսնենք հնարավոր եղանակները։

	

	
	
	

	

	
	
	

	

	
	
	

	

	
	
	

	

	
	
	


Այս անգամ հնարավոր եղանակներից մեկը չի համընկնում մեր խնդրի պահանջի հետ, հետևաբար 4 գնդիկը նույնպես լուծման հնարավոր եղանակը չէ։

Տուփից հանենք 5 գնդիկ և աղյուսակի օգնությամբ ցույց տանք բոլոր հնաարվոր եղանակները։

	

	
	
	
	

	

	
	
	
	

	

	
	
	
	

	

	
	
	
	


Ինչպես երևում է աղյուսակից հնարավոր բոլոր  եղանակների դեպքում կարող ենք ունենալ ամենաքիչը 3 միագույն գնդիկ։

Կարինե Խառատյան
Այս խնդիրը կարդալուց հետո շատերը ասացին, որ պետք է ամենաքիչը 15 գնդիկ հանենք, որ հանած գնդիկների մեջ նույն գույնի երեք գնդիկ հաստատ լինի։ Երբ ասացի, որ խնդիրը պետք է ավելի ուշադիր կարդանք, հասկացան, որ պատասխանն այլ է։ Սկսեցին քննարկումը։ Հուշեցի, որ կարող են դիտարկել տարբերակներ ըստ գույների և տեսնել թե որ դեպքում կարող են վստահ լինել, որ երեք հատը հաստատ նույն գույն կհանեն։

Եթե հանենք երեք հատ, ապա հավանական է, որ մեկը կարող է լինել 

սպիտակ + սև + սև  կամ  սև + սպիտակ + սպիտակ

Եթե հանենք չորս գնդիկ, ապա հավանական է, որ կլինի՝

սպիտակ + սև + սև + սև  կամ  սև + սպիտակ + սպիտակ + սպիտակ
սպիտակ + սպիտակ + սև + սև  կամ  սև + սև + սպիտակ + սպիտակ
Այս տարբերակը ասացին կլինի, բայց վստահ չենք ու սկսեցին դիտարկել հինգի տարբերակը։

Եթե հանենք հինգ գնդիկ, ապա հավանական է, որ կլինի՝

սպիտակ + սպիտակ + սև + սև + սև  կամ  սև +սև + սպիտակ + սպիտակ + սպիտակ
սպիտակ + սև + սև + սև +սև  կամ  սև + սպիտակ + սպիտակ + սպիտակ + սպիտակ
Այսպիսով գտան, որ հինգ հատ հանելու դեպքում վստահ կարող են ասել, հանած գնդիկների մեջ նույն գույնի երեք գնդիկ հաստատ կլինի։

Արմինե Գյոնջյան

Եթե առանց նայելու 3 գնդիկ հանենք հնարավոր է, որ երեքն էլ նույն գույնի լինեն․ հնարավոր է մեկը այլ գույնի լինի, 2-ը` այլ։ Քանի որ 3 գնդիկ հանելու դեպքում չի ստացվում, որոշեցինք 4 գնդիկ հանել, այս դեպքում էլ հնարավոր է, որ 3-ը նույն գույնի  լինի, 1-ը` այլ, հնարավոր է, որ 2-ը սև լինի, 2-ը` սպիտակ։ Քանի որ 4 գնդիկ հանելու դեպքում էլ չի ստացվում, որոշեցինք 5 գնդիկ հանել․ այս դեպքում հնարավոր է 2-ը այլ գույնի լինի, 3-ը` այլ։

Մերի Գրիգորյան

Պատասխան՝ 5։
4․  Լիլիան առաջինից երկրորդ հարկ բարձրանում է 1 րոպեում։  Առաջինից տասներորդ հարկ նույն արագությամբ բարձրանալիս քանի՞ րոպեում կհասնի։
Քանի որ 5-6 տարեկաններն արդեն բավականին հմտորեն տիրապետում են Paint նկարչական ծրագրի գործիքներին, խնդիրը կփորձենք լուծել այդ ծրագրի միջոցով։ Սկզբում սովորողների հետ մատիկների օգնությամբ կհաշվենք 1-10-ը։ Այնուհետև  կարդում ենք խնդիրը․ Լիլիան առաջինից երկրորդ հարկ բարձրանում է 1 րոպեում, հիմա բացած Paint-ի էջում նկարում ենք 1 գծիկ, այնուհետև բարձրանում է 2-րդից 3-րդ հարկ, դնում ենք 2-րդ գծիկը, այդպես 3-րդից 4-րդը, 4-րդից-5-րդը․․․․մինչև հասնենք 9-րդից 10-րդը։ Վերջում միասին կհաշվենք պատկերած գծիկների քանակը։ Ստացվեց  9 գծիկ։
Դիանա Գևորգյան

Նկարեցինք շենքի 10 հարկերը , այնուհետև սլաքով առաջին հարկից  սկսեցինք բարձրանալ, չմոռանալով, որ առաջինից երկրորդ հարկ բարձրանում ենք 1 րոպեում։ 1- ից 2-րդ հարկ՝ 1 րոպե, 2-րդից 3-րդ հարկ՝ 2 րոպե, 3-րդից 4-րդ հարկ՝ 3 րոպե, 4-րդից 5-րդ հարկ՝  4 րոպե, 5-րդից 6-րդ հարկ՝ 5 րոպե, 6-րդից 7-րդ հարկ՝ 6 րոպե, 7-րդից 8-րդ հարկ՝ 7 րոպե, 8-րդից 9-րդ հարկ՝ 8 րոպե, 9-րդից 10-րդ հարկ՝ 9 րոպե։ 

Հասանք 10-րդ հարկ, ստացվեց 9 րոպե։ 

Մարինե Մանուկյան

Խնդիրը կարդալուց հետո հարկերի փոխարեն աղյուսակ նկարեցինք և սլաքների օգնությամբ նշելով՝ հաշվեցինք։ Պատասխան՝ 9 րոպեում։

Մանուշակ Աբրահամյան

Պատասխան՝ 9։
5․  Արմենը սկսեց հաշվել 5-ից երեքական՝ 5, 8, 11, …32: Քանի՞ թիվ արտասանեց Արմենը։
Նմանատիպ բանավոր համրանք ամեն օր անում ենք։ Նախ սկսեցինք հաշվել 1-ից՝ երկուական, երեքական, չորսական։ Հետո 2-ից՝  երկուական, երեքական, չորսական։ 

Սովորողներն իմ օգնությամբ կարդացին խնդիրը, պատմեցին։ Սկսեցինք 5-ից երեքական հաշվել մինչև հասնեինք 32-ին՝  /ամեն սովորող մի թիվ էր ասում/՝ 5, 8, 11, 14, 17, 20, 23, 26, 29,  32։ Սովորողներից մեկն էլ հաշվում էր, թե քանի թիվ ստացվեց։ 

Ստացվաեց տասը թիվ։
Կարինե Մամիկոնյան

Խնդիրը կկարդանք և կքննարկենք: Կսկսենք բանավոր հաշվումներ կատարել  5-ից երեքական մինչև 32-ը: Այնուհետև Word ծրագրի օգնությամբ կմուտքագրենք թվերը  5,8,11,14,17,20,23,26,29,32: Կհաշվենք, որ Արմենն արտասանեց 10 թիվ

Լուսինե Հակոբյան

5,8,11,14,17,20,23,26,29,32

Արմենը արտասանեց 10 թիվ

Սաթենիկ Քարաջյան

Արմենը սկսեց հաշվել 5-ից երեքական՝ 5, 8, 11, …32: Քանի՞ թիվ արտասանեց Արմենը։

5,8,11,14,17,20,23,26,29,32

Ստացվեց 10 թիվ

Հռիփսիմե Առաքելյան

Քանի որ մենք արդեն երրորդ դասարան ենք, փորձում ենք հնարավորինս լուծել բանավոր, առանց նկարելու: Սովորողները մանգամից սկսեցին հաշվել 5, 8, 11, 14, 17, 20, 23,26, 29, 32- 10 թիվ: Այս խնդիրը կարելի է լուծել նաև նկարելով, խաղալով։

Աշխեն Թադևոսյան

Սովորողների հե սկսեցինք  երեքական հաշվել 5-ից ՝ 5,8,11,14,17,20,23,26,29,32, և հաշվեցինք թվերը, ստացվեց 10 թիվ։ 

Հետո փոխեցինք խնդրի պայմանը՝ քանի՞ թվանշան արտասանեց  Արմենը։  Նորից սկսեցինք հաշվել 3 -ական ր հաշվեցինք այն թվանշանները , որոնք չեն կրկնվում , ստացվեց այպես՝ 5,8,1,4,7,2,0,6,9։ Ստացվեց 9 թվանշան։

Նաիրուհի Համբարձումյան
Պատասխան՝ 10։
6․ Մարմնամարզության ստուգատեսը սկսվեց ժամը 11:10-ին և ավարտվեց` 11:45-ին: Քանի՞ րոպե տևեց այն: 
Սկզբում սովորողների հետ կրկրնեցինք ժամը: Ժամացույցի օգնությամբ սովորողները շատ արագ հաշվեցին: 11:10-ից 5 րոպեով հաշվեցին մինչև 11:45 և ստացան 35 րոպե: Իհարկե սովորողների մեծ մասը առանց ժամացույցին նայելու արագ կռահեցին, որ կլինի  45-10=35րոպե

Լենա Վարդանյան

Նախ Paint նկարչական ծրագրով նկարել ենք ժամացույց, սլաքներով ժամացույցի վրա նշել ենք ժամը 11։10-ը, այնուհետև, հաշվելով հասել ենք մինչև ժամը 11։45։ Ստուգատեսը տևել է 35 րոպե։

Մարի Միքայելյան

Սաթենիկ Սիմոնյան
Սովորողների հետ հիշել ենք, թե ժամանակը ինչպես են չափում, միավորները որոնք են,  քանի՞ րոպե է մեկ ժամը։

Պարզ է, որ ժամանակը իմանալու համար պետք է գտնել թվերի տարբերությունը՝ 11։ 45- 11։ 10 =35(րոպե)

Տաթև Թամազյան

Քանի որ սովորողները յուրացրել են ժամանակի չափման միավորները և հեշտությամբ կարողանում են հաշվել ժամանակը, խնդիրը բավականին հեշտ էր։ 

Նաև հաշվարկը հեշտացնում էր այն հանգամանքը, որ 5-ական րոպե առաջ գնալով կարող էինք հստակ հաշվել։ Այսպիսով, 11։10-ից հետո հնգյակներով առաջ գնալով գտանք, որ խաղը տևեց 35 ր։

Երկրորդ տարբերակով, քանի որ կլոր ժամը չէր փոխվում 45ից հանեցինք 10 և կրկին ստացանք 35 րոպեն։

Արաքս Հովհաննիսյան

Պատասխան՝ 35։
7․ Հինգ եղբայրներից յուրաքանչյուրն ունի 2 քույր: Քանի՞ երեխա կա այդ ընտանիքում։
Նմանատիպ խնդիրները միշտ էլ շփոթմունքի մեջ են գցում շատ սովորողների: Խնդիրն ընթերցելուց հետո միանգամից անիմաստ թվեր ասացին:  Ես ժամանակ տվեցի, որ կրկին կարդան, փորձեն հասկանալ: Մի քիչ «տանջվելուց» հետո, շատ սովորողներ գլխի ընկան: 

Դասարանում 5 տղա առանձնացրինք և պատկերացրինք, որ նրանք եղբայրներ են: Հետո 5 տղաներին ավելացրինք 1 աղջիկ՝ որպես քույր: Հասկացան, որ այդ 1 քույրը բոլորի քույրն է: Պարզեցին, որ այդպես ընտանիքում 6 երեխա կլինի: Հետո ևս մեկ աղջիկ սովորող ավելացրինք նրանց «ընտանիքին», որպես 2-րդ քույր: Արդեն հասկանալի էր, որ 2-րդ աղջիկն էլ բոլոր եղբայրների համար քույր է: Ստացվեց, որ այդ ընտանիքում կա 5 տղա և 2 աղջիկ, որոնք միասին 7-ը կլինեն:

Ծաղիկ Գասպարյան

Խնդիրը դասարանում կարող ենք  լուծել հետևյալ կերպ։

Նախ կառանձնացնենք 5 տղաների, իսկ հետո 2աղջիկների։ Ստացվում է, որ երկու աղջիկները  հինգ տղաներից յուրաքանչյուրի քույրերն են։ Ըստ այդմ ստացվում է, որ ընտանիքում կա 7 երեխա։

Կարող ենք հիշել «Յոթ որդով սեղան նստես» օրհնանք-մաղթանքը։

Սիդոնյան Վիրաբյան

Դասարանում խնդիրը խաղարկեցինք: Հինգ տղա կանգնեցին, պատկերացրինք, որ եղբայրներ են, սովորողներից ընտրեցինք երկու աղջիկ՝ Սյուզանին և Սաթենիկին , նրանք էլ կանգնեցին տղաների կողքին, պատկերացրինք, որ աղջիկները  տղաների քույրերն են: Ստացվեց, որ նույն երկու աղջիները բոլոր տղաների քույրերն են, այսինքն հինգ տղաներից յուրաքանչյուրի համար երկու քույրերը նույն Սաթենիկն ու Սյուզանն են: Ստացվեց, որ ընտանիքում կա  5 տղա և 2 աղջիկ: 

Անահիտ Մելքոնյան

Պատասխան՝ 7։
8․ Թատրոն մեկնելու համար   հունվարյան ճամբարի 85 մասնակիցներին քանի՞ ավտոբուս է անհրաժեշտ, եթե մեկ ավտոբուսում տեղավորվում է 18 սովորող:
Իրար կգումարենք մի քանի 18։ Պետք է թիվը հավասար լինի 85-ի կամ  դրանից մեծ լինի։ 18+18+18+18+18

Մարիամ Մանասյան

Սկզբում կարդացինք խնդիրը բարձրաձայն եւ առանձնացրեցինք խնդրի պայմանն ու պահանջը։

Խնդրի պայմանում նշվում է, որ յուրաքանչյուր ավտոբուսում տեղավորվում է 18 սովորող, իսկ ընդհանուր կա 85 սովորող։

Հետեւաբար պետք է ընդհանուրից 18 մասնակից առանձնացնել այնքան անգամ , մինչեւ բոլորը տեղավորվեն։

Սովորողների առաջարկով խնդիրը լուծեցինք հետեւյալ կերպ.

85-18=67
67-18=49
49-18=31
31-18=13 մասնակից մնաց, որոնք էլ կտեղավորվեն եւս 1 ավտոբուսում, դեռ 5 տեղ էլ դատարկ կմնա, բայց կարեւորը բոլոր մասնակիցները կմեկնեն։


18+18+18+18+13=85
5 ավտոբուս է անհրաժեշտ

Թամար Մարիմյան

Անի Գրիգորյան
Թվերը փոքրացրեցի ու սկսեցինք խաղալ։ 16 սովորող պետք է ճամփորդի, քանի՞ ավտոբուս է անհրաժեշտ, եթե մեկ ավտոբուսում տեղավորվում է 7 սովորող: 

16 սովորող կանգնեց, հետո 7 սովորող մի կողմում նստեցին աթոռների, եղավ մեկ ավտոբուս, կրկին հաշվեցինք 7 սովորող և քիչ հեռու նստեցին,  հաշվեցին ստացվեց 14, 2 սովորող նստեցին առանձի, որը 3-րդ ավտոբուսն էր։ Paint-ում էլ նկարեցի խնդիրը,որ ավելի պատկերավոր լինի, շատ հավես ստացվեց, հետո նկարեցի ֆլեշմոբի խնդիրը, հաշվելով հասկացանք, որ 85 սովորողին պետք է 5 ավտոբուս։

 Պարզեցին, որ եթե ցանկացողներ լինեն, 5-րդ ավտոբուսում 5 հոգու տեղ կա, կարող են էլի սովորողներ միանալ։ 

Գոհար Սնբատյան

Թատրոն մեկնելու համար   հունվարյան ճամբարի 35  մասնակիցներին քանի՞ ավտոբուս է անհրաժեշտ, եթե մեկ ավտոբուսում տեղավորվում է 8 սովորող:
Նախապես հաշվեցինք 35 խորանարդիկ (սովորողներ), որոնց պետք է տեղավորեինք ավտոբուսների մեջ:

Նկարեցինք 1 ավտոբուս, ավտոբուսում դրեցինք 8 խորանարդիկ (որպես սովորողներ)
Նորից նկարեցինք ավտոբուս և ավելացրինք  8 խորանարդիկ 

Հաշվեցինք 2 ավտոբուսներում խորանարդիկների քանակը, ստացվեց 16:

Նորից նկարեցինք ավտոբուս և ավելացրինք  8 խորանարդիկ: 

Հաշվեցինք 3 ավտոբուսներում խորանարդիկների քանակը, ստացվեց  24:
Նորից նկարեցինք ավտոբուս և ավելացրինք  8 խորանարդիկ: 

Հաշվեցինք 4 ավտոբուսներում խորանարդիկների քանակը, ստացվեց  32:
Նորից նկարեցինք ավտոբուս և ավելացրինք մնացած  3 խորանարդիկը:
Հաշվեցինք ավտոբուսների քանակը: Ստացվեց 5 ավտոբուս:

Լուսինե Պետրոսյան Գ․
Քանի որ 3-րդ դասարանի սովորողները դեռ մնացորդային բաժանում չեն սովորել, այդ պատճառով առաջարկում եմ խնդրի լուծման հետևյալ տարբերակը:

1 ավտոբուսում տեղավորվում են 18 սովորող, 2 ավտոբուսում` 36, 3 ավտոբուսում` 54, 4 ավտոբուսում` 72 սովորող:

Ստացվում է, որ 85-72=13, 13 սովորողն էլ կնստեն 5-րդ ավտոբուսում:

Սրբուհի Ներսիսյան

Պատասխան՝ 5։
9․ Արամը չորս զառ նետեց և հաշվեց նրանց վերևի երեսներին եղած կետերի քանակը, ստացավ 23։ Զառերից քանիսի՞ վրա է եղել վեց կետ։ 

Այս խնդիրը լուծելու համար օգտագործենք զառ և սկսենք խաղալ, որ հասկանան:

Զառի վրայի ամենաշատ   կետերի քանակը  6  է:

Եթե  4 զառը գցենք և ընկնի բոլորը 6 /վերևի երեսի / կստացվեր 24, բայց  քանի որ 23 է խնդրում՝ այսինքն 1- ով պակաս, ուրեմն զառերից մեկը ընկել է 5 կետ ՝/վերևի մասը/  , մնացած 3-ը՝  6 կետ  :

3x 6+5= 23

Անահիտ Ավագյան

Մենք դասարանում զառեր ունենք, որոնց միջոցով հաշվեցինք, թեպետ սովորողների մի մասը տանը լուծել էին։ 

Սկզբից մեկ զառ դրեցինք ու հաշվեցինք կետերի քանակը՝ վեց, ավելացրեցինք ևս մեկ զառ, որի կողմում կար վեց կետ, ստացանք 12 կետ, երրորդ զառի կետերն էլ հաշվեցինք միասին ստացանք 18կետեր։ Չորրոր զառի 6 կետերն էլ ավելացնելով տեսանք, որ ստացվում է 24 կետ, որը չի համապատասխանում խնդրի պահանջին։

Արդյունքում հասկացանք՝ 3 զառեր, որոնց վերևի երեսին կար 6 կետեր ։

Ազնիվ Մանուկյան

Պատասխան՝ 3։
10․ Տիգրանն ուներ 500 դրամ: Նա գնեց մեկ տուփ կոնֆետ 300 դրամով: Մնացած գումարը ինչքանո՞վ է քիչ ծախսած գումարից։
Խնդիրը կարդալուց, քննարկելուց հետո, սովորողների հետ հաշվեցինք ձեռքի տակ եղած մանրադրամները։ Միասին ծանոթացանք, առանձնացրինք։ Մեզ մոտ կար 50 դրամ 5 հատ 10 դրամանոցներ։ Սկզբում խնդրի թվերը փոխեցինք, խաղացինք գնող-վաճառող խաղը։ Սովորողներից մեկը վաճառում էր մատիտ և ջրաներկ։ Սովորողներից մեկը գնում էր։ Նախ հաշվեցինք մեկ տուփ մատիտ գնելու համար Արենը որքան պետք է վճարի, եթե ունի 50 դրամ, իսկ մեկ տուփ մատիտն արժեր 50 դրամ։ Այսպես՝ Արենը պետք է ծախսեր իր ունեցած ողջ գումարը։ Հետո պետք է գներ խանութից ջրաներկ, որը արժեր 20 դրամ։ Միասին հաշվեցինք Արենը իր ունեցած 50 դրամից որքան ծախսեց և որքան մնաց իր մոտ։ Ծախսեց 20 դրամ, իր մոտ մնաց 30 դրամ։ Որից հետո միասին համեմատեցինք ծախսած և մնացած գումարները։ Պարզեցինք, որ մնացած գումարը 10 դրամով ավելի է ծախսած գումարից և ծախսած գումարը 10 դրամով քիչ մնացած գումարից։ Սա հաշվելուց հետո, սկսեցինք նույն խաղը խաղալ այս անգամ խնդրի թվերը օգտագործելով։ Հաշվեցինք գումարը, այս անգամ Լենան ուներ 500 դրամ, պետք  է գներ ջրաներկ, որը արժեր 300 դրամ։ Այսպես Լենան գնեց ջրաներկը վճարեց 300 դրամ, իր մոտ մնաց 200դրամ։ Միասին պարզեցինք , որ Լենայի մոտ մնացած գումարը 100դրամով քիչ է ծախսած գումարից։

Խնդրի քննարկման տեսանյութը՝ այստեղ
Մարգարիտ Հովնանյան

Քանի որ Տիգրանն ուներ 500 դրամ, նա գնեց կոնֆետ 300 դրամ արժողությամբ։ Իր մոտ մնաց  200 դրամ՝ 500-300=200 դրամ։

Պետք է գտնենք 200 դրամը 300 դրամից  ինչքանո՞վ է  քիչ՝ 300-200=100

Լիանա Ռոզիկյան

Նախ կարդացինք, հասկացանք խնդիրը, այնուհետև որոշեցինք խաղալ: 

Դարձան գնորդներ- վաճառողներ: Միասին դրամներ պատրաստեցինք և սկսեցինք խաղը: 

Երկու խանութ ունեցանք` մթերային, որտեղ կոնֆետ , քաղցրեղեն էին վաճառվում և գրախանութ(գրքի տոնն էր, սովորողները գրքեր էին բերել միմյանց համար, հենց այդ գրքերով էլ խաղացինք):

Խաղի ընթացքում հաշվեցինք, գտանք պատասխանը և  այլ խնդիրներ էլ կազմեցինք:( Փաստորեն գումարի հետ կապված խնդիրներն ավելի արագ ենք լուծում)...

Խաղը խաղացինք, խնդիրը լուծեցինք, վերջում էլ Գրքատոնը նշեցինք և անուշ արեցինք կոնֆետները...

Մեր ուրախ մաթեմատիկա խաղից մի հատված ներկայացնում ենք տեսանյութի միջոցով:

Քրիստինե Հովսեփյան

Պատասխան՝ 100 դրամով։
